
Abhar:

MOLADH ON gCOMHAIRLE maidir le beartais eacnamaiocha, shdisialta,

fostaiochta, struchtdracha agus bhuiséadacha na hisiltire

Gheobhaidh na toscaireachtai 1 gceangal leis seo an dréacht-Mholadh thuasluaite 6n gCombhairle,

arna athbhreithniti agus arna chomhaontu ag coisti €agstila de chuid na Comhairle agus mar a chuir

an Coiste Eacnamaioch agus Airgeadais bailchrioch air, bunaithe ar thogra COM (2026) 219 final

6n gCoimisiun.

MOLADH ON gCOMHAIRLE

maidir le beartais eacnamaiocha, shoisialta, fostaiochta, struchtiracha agus bhuiséadacha
na hlsiltire

TA COMHAIRLE AN AONTAIS EORPAIGH,

Ag féachaint don Chonradh ar Fheidhmit an Aontais Eorpaigh, agus go hairithe Airteagal 121(2)
agus Airteagal 148(4) de,

Ag féachaint do Rialachan (AE) 2024/1263 6 Pharlaimint na hEorpa agus 6n gComhairle

an 29 Aibredn 2024 maidir le beartais eacnamaiocha a chomhorda go héifeachtach agus maidir le
faireachas buiséadach iltaobhach agus lena n-aisghairtear Rialachan (CE) Uimh. 1466/97

6n gComhairle!, agus go hairithe Airteagal 3(3) de,

Ag féachaint do Rialachan (AE) Uimh. 1176/2011 6 Pharlaimint na hEorpa agus 6n gCombhairle an
16 Samhain 2011 maidir le michothromaiochtai maicreacnamaiocha a chosc agus a cheart?, agus

go hairithe Airteagal 6(1) de,
Ag féachaint don mholadh 6n gCoimisiun Eorpach,

Ag féachaint do na rtiin 6 Pharlaimint na hEorpa,

1 Rialachén (AE) 2024/1263 6 Pharlaimint na hEorpa agus 6n gCombhairle an
29 Aibrean 2024 maidir le beartais eacnamaiocha a chomhordt go héifeachtach agus maidir
le faireachas buiséadach iltaobhach agus lena n-aisghairtear Rialachdn (CE) Uimh. 1466/97
6n gComhairle (10 L, 2024/1263, 30.4.2024, ELI:
http://data.europa.eu/eli/reg/2024/1263/0j).

2 Rialachan (AE) Uimh. 1176/2011 6 Pharlaimint na hEorpa agus 6n gComhairle an
16 Samhain 2011 maidir le michothromaiochtai maicreacnamaiocha a chosc agus a chearti
(IO L 306, 23.11.2011 ELI: http://data.europa.eu/eli/reg/2011/1176/0j).

Ag féachaint do na concluidi 6n gCombhairle Eorpach,

Ag féachaint don tuairim 6n gCoiste Fostaiochta,

Ag féachaint don tuairim 6n gCoiste Eacnamaioch agus Airgeadais,
Ag féachaint don tuairim 6n gCoiste um Chosaint Shoisialta,

Ag féachaint don tuairim 6n gCoiste um Beartas Eacnamaioch,

De bharr an mhéid seo a leanas:

(1)

)

3)

Le Rialachéan (AE) 2024/1263, sonraitear cuspoiri an chreata rialachais eacnamaioch, creat a
bhfuil s¢ d’aidhm aige airgeadas poibli fonta inbhuanaithe, fas inbhuanaithe cuimsitheach
agus athléimneacht a chur chun cinn tri athchoirithe agus infheistiochtai, chomh maith

le heasnaimbh rialtais iomarcacha a sheachaint. Sonraitear sa Rialachan go ndéanfaidh

an Chombhairle agus an Coimisiun faireachas iltaobhach i gcomhthéacs an tSeimeastair
Eorpaigh i gcomhréir leis na cuspdiri agus na ceanglais a leagtar amach sa Chonradh ar
Fheidhmit an Aontais Eorpaigh (CFAE). Airitear sa Seimeastar Eorpach, go héirithe,

foirmlit na moltai tirshonracha agus faireachas ar chur chun feidhme na moltai sin.

An 25 Sambhain 2025 ghlac an Coimisiin tuairim maidir le dréachtphlean buiséadach na
hisiltire 2026. An data céanna, ar bhonn Rialachan (AE) Uimh. 1176/2011, ghlac an
Coimisitn Tuarascail 2026 maidir leis an Sasra Folairimh, tuarascail a shainaithin go bhfuil
an [siltir ar cheann de na Ballstait a mbeadh grinn-athbhreithniu ag teastail ina leith. Ina
theannta sin, ghlac an Coimisitin moladh le haghaidh moladh 6n gComhairle maidir le
beartas eacnamaioch an limistéir euro, moladh le haghaidh moladh 6n gCombhairle maidir le
caipiteal daonna san Aontas Eorpach, agus togra le haghaidh Thuarascéail Chomhphairteach
ar Fhostaiocht 2026, ina ndéantar anailis ar chur chun feidhme na dTreoirlinte Fostaiochta
agus phrionsabail Cholun Eorpach na gCeart Soisialta. Ghlac an Chombhairle an Moladh
maidir le beartas eacnamaioch an limistéir euro® an 21 Aibrean 2026, agus ghlac si an
Tuarascail Chomhphairteach ar Fhostaiocht agus an Moladh maidir le caipiteal daonna an

9 Marta 2026.

An 29 Eanair 2025 d’thoilsigh an Coimisiun an Compas lomaiochais, creat straitéiseach arb
¢ is aidhm do borradh a chur faoi iomaiochas domhanda an Aontais sna 5 bliana amach
romhainn. Sainaithnitear ann gur collin chriticitila ¢ thaobh an fhais eacnamaioch
inbhuanaithe de na tri riachtanas chlaochlaitheacha seo a leanas — an nualaiocht, an
dicharbonu agus an t-iomaiochas, agus an tslandail. O foilsiodh é, ta an Compas lomaiochais
ina bhonn eolais d’obair an tSeimeastair Eorpaigh, agus airitear leis go bhfuil beartais
eacnamaiocha na mBallstat comhsheasmhach le cuspoiri straitéiseacha an Aontais, rud
thagann go bhfuil cur chuige aontaithe ann maidir le rialachas eacnamaioch lena gcothaitear

fas inbhuanaithe, nualaiocht agus athléimneacht ar fud an Aontais.

3

10 C, C/2026/2434, 28.4.2026, ELI: http://data.europa.eu/eli/C/2026/2434/0;.

11131/26 4

ECOFIN 1A/LIFE 4 GA


http://data.europa.eu/eli/C/2026/2434/oj

4

)

In 2026, beidh an Seimeastar Eorpach um chomhordu an bheartais eacnamaioch ag forbairt
leis i gcomhthrath leis an gcéim dheiridh de chur chun feidhme na Saordide Téarnaimh agus
Athléimneachta*. Pleananna téarnaimh agus athléimneachta, mar aon le cistiti faoin mbeartas
comhthathaithe, bhi siad rithabhachtach maidir leis na tosaiochtai beartais ata ann faoin
Seimeastar Eorpach a bhaint amach, s rud ¢ gur ghé aghaidh a thabhairt go héifeachtach
sna pleananna ar na dushldin uile a sainaithniodh sna moltai tirshonracha dbhartha a eisiodh
le linn na dtimthriallacha a bhi ann le déanai, né ar sciar nach beag de na dushlain sin, agus
gur ghéd moltai tirshonracha a chur san aireamh sna clair a cistiodh faoin mbeartas
comhthathaithe Eorpach. Agus an tSaoraid Téarnaimh agus Athléimneachta ag druidim le
deireadh a saolré, ta sé rithabhachtach i gconai na hathchdirithe agus na hinfheistiochtai

a dtacaitear leo agus a chuirtear chun feidhme faoin tSaoraid Téarnaimh agus
Athléimneachta a choinnedil ar bun agus togéil orthu, go hairithe iad siad a rannchuidionn

6 thaobh aghaidh a thabhairt ar dhtshldin arna sainaithint sna moltai tirshonracha.

An 3 Meitheamh 2026, d’fhoilsigh an Coimisiun tuarascail tire 2026 le haghaidh na hisiltire.
Rinneadh measiinu sa tuarascail sin ar an dul chun cinn ata déanta ag an [siltir 6 thaobh
aghaidh a thabhairt ar mholtai tirshonracha 2025 agus rinneadh cur chun feidhme phlean
téarnaimh agus athléimneachta na hisiltire a mheas. Ar bhonn na hanailise sin, sainaithniodh
sa tuarascail tire na dushlain is prainni ata le sart ag an [siltir. Rinneadh measun inti freisin
ar dhul chun cinn na hisiltire 6 thaobh Coltin Eorpach na gCeart Séisialta a chur chun
feidhme agus 6 thaobh priomhspriocanna an Aontais maidir le fostaiocht, scileanna agus
laghd an eisiata shoisialta agus na bochtaineachta a bhaint amach, mar aon leis an dul chun

cinn 6 thaobh Spriocanna Forbartha Inbhuanaithe na Naisiun Aontaithe a bhaint amach.

Rialachan (AE) 2021/241 6 Pharlaimint na hEorpa agus 6n gCombhairle an 12 Feabhra 2021
lena mbunaitear an tSaoraid Téarnaimh agus Athléimneachta (IO L 57, 18.2.2021, Ich. 17),
ELI: http://data.europa.eu/eli/reg/2021/241/07).

11131/26 5

ECOFIN 1A/LIFE 4 GA


http://data.europa.eu/eli/reg/2021/241/oj

(6)  Rinne an Coimisitin grinn-athbhreithnii maidir leis an Isiltir faoi Airteagal 5 de Rialachan
(AE) Uimh. 1176/2011. Priomhthorthai an mheasunaithe a rinne foireann an Choimisitiin
chun crioch an Rialachain sin, ar measunu € ar leochaileachtai maicreacnamaiocha ata ann
i gcas na hisiltire, foilsiodh iad an 20 Bealtaine 20265. An 3 Meitheamh 2026, thainig
an Coimisitn ar an gconcluid go bhfuil michothromaiochtai maicreacnamaiocha ag
an Isiltir. Go sonrach, maidir le leochaileachtai a bhaineann le leibhéil arda fiachais
teaghlaigh, leis an margadh tithiochta, agus leis an mbarrachas mor sa chuntas reatha, bhi
siad ann le blianta anuas ach ta laghdu tagtha orthu le déanai. Thainig laghdu beag ar
bharrachas moér an chuntais reatha le déanai agus ta cuid de struchtarach, toisc
go ngniomhajonn an Isiltir mar phriomh-mhol tradéla Eorpach agus go bhfuil go leor fiontar
ilnaisiunta lonnaithe inti. I gcomhthreo, ¢ thaobh coigiltis-infheistiochta de, 1éirionn an titim
sa bharrachas gurb ¢ an t-¢ileambh intire is mo a chuir le fiorfhas OTI le déanai agus gur thas
an t-¢ileamh nios taptila na sa chuid eile den limistéar euro, biodh is gur thainig sé 6 leibhéil
nios isle. Ni thuartar go dtiocfaidh méadu ar bharrachas an chuntais reatha i mbliana né an
bhliain seo chugainn. Leanann an fas i bpraghsanna tithe go feicealach agus solathar
tithiochta laghdaithe ann. In 2025 théinig laghdu aris ar thiachas teaghlaigh mar sciar de
OTI, cé go raibh an laghdu sin nios moille nd mar a bhi roimhe sin, de réir mar a thainig
méadu ar iasachtaiocht le ratai tiis nios isle. D’théadfadh fiachas teaghlaigh cobhst sna
blianta amach romhainn, de réir mar a mhaolaitear na rioscai a bhaineann le fiachas ard
teaghlaigh go pairteach tri leitheadulacht morgaisti ar rata seasta. Rinneadh roinnt beart
beartais chun an solathar tithiochta a mhéadu, agus d’fhéadfadh an cléar oibre infheistiochta
rialtais is déanai, lena n-airitear i dtithiocht, cuidiu leis an mbarrachas sa chuntas reatha
a laghdl sa mheéantéarma. Ag féachaint chun cinn, dd méadofai an solathar tithiochta
go héifeachtach agus dé rachfai i ngleic le dreasachtai canach at4 fabhrach do cheannach
tithe arna maoinitl ag fiachas, d’théadfai praghsanna tithe a mhaolu agus fiachas teaghlaigh
a laghdt ar bhealach marthanach agus, an trath céanna, le borradh a chur faoin infheistiocht
intire, chuideofai leis an mbarrachas sa chuntas reatha a laghdu a thuilleadh. Leis an
Seimeastar Eorpach, cuirfear creat ar fail chun faireachdn a dhéanamh ar an dul chun cinn

maidir le hathchoirithe tithiochta.

5 SWD(2026) 140 final.

An [data], tar éis an mheasunaithe agus an mholta 6n gCoimisiun, ghlac an Chombhairle
Moladh lena bhformhuinitear plean fioscach struchtirach meantéarmach néaisiinta

na hisiltire 6 Aibrean 20268. Cuireadh an plean isteach de bhun Airteagal 15(2) de
Rialachan (AE) 2024/1263, cumhdaionn s¢ an tréimhse 6 2026 go 2030 agus cuireann s¢é

1 lathair coigeartu fioscach thar 4 bliana. Mhol an Chombhairle na huasratai fais
glanchaiteachais seo a leanas: 4,7 % in 2026, 3,5 % in 2027, 3,1 % in 2028, 3,5 % in 2029
agus 3,7 % in 2030, ratai a chomhthreagraionn do na huasratai fais carnacha arna riomh faoi
threoir na bonnbhliana 2025, mar ata 4,7 % in 2026, 8,4 % in 2027, 11,7 % in 2028, 15,6 %
in 2029 agus 19,9 % in 2030. Cuirtear an moladh seo in ionad Mholadh an 21 Eanair 20257.
Mar sin féin, na huasratai fais glanchaiteachais a socraiodh ann le haghaidh na bliana 2025,
is € sin 3,5 % go bliantuil agus 10,4 % go carnach faoi threoir na bonnbhliana 2023, ta siad
fos dbhartha chun measunt a dhéanamh ar chomhliontacht go dti 2025 agus an bhliain sin

san aireamh.

Is dushlan eiseach don Aontas Eorpach ¢ an cogadh foghach ata an Ruis a chur ar an Ucrain
agus a iarmhairti. D’iarr an Coimisilin ar na Ballstait a iarraidh go ndéanfai clasal éalaithe
naisitinta an Chomhshocraithe Cobhsaiochta agus Fais a ghniomhachtt ar bhealach
comhordaithe chun tact le hiarrachtai an Aontais méadu tapa nach beag ar chaiteachas
cosanta a bhaint amach® agus ba dhiol sdsaimh don Chombhairle Eorpach an togra sin an

6 Marta 2025. Féadfaidh na Ballstait a iarraidh go foill, trath ar bith go dti 2028, go ndéanfai
an clasal éalaithe naisitnta a ghniomhachti méa chomhlionann siad na critéir a shocraitear in

Airteagal 26 de Rialachén (AE) 2024/1263.

Moladh 6n gComhairle an [data] lena bhformhuinitear plean fioscach-struchturach
meantéarmach naisiunta na hisiltire 6 mhi Aibreain 2026 (IO [IO: cuir isteach na tagairti 10
de réir mar is cui]).

Moladh 6n gComhairle an 21 Eanair 2025 lena leagtar sios conair ghlanchaiteachais

na hisiltire (IO C, C/2025/648, 10.2.2025, ELI: http://data.europa.eu/eli/C/2025/648/0j).
Teachtaireacht 6n gCoimisiun, ‘Freastal ar chaiteachas cosanta méadaithe laistigh den
Chomhshocrtt Cobhsaiochta agus Fais’, an Bhruiséil, an 19 Marta 2025, C(2025) 2000 final.

(1)

An 14 Aibrean 2026, chuir an [siltir a Tuarascail Bhlianttil ar Dhul Chun Cinn® don bhliain
2026 isteach maidir le cloi leis na huasratai fais glanchaiteachais a moladh agus maidir le
cur chun feidhme athchoirithe agus infheistiochtai lena bhfreagraitear do na
priomhdhushléin a sainaithniodh 1 moltai tirshonracha an tSeimeastair Eorpaigh. An
Tuarascail Bhliant(il ar Dhul Chun Cinn, is 1éiriu freisin i ar thuairiscit débhliantuil

na hisiltire i ndéil leis an dul chun cinn at déanta maidir lena plean téarnaimh agus

athléimneachta a chur chun feidhme i gcomhréir le hAirteagal 27 de

Rialachén (AE) 2021/241.

In 2025, ba ¢ 1,8 % a bhi san thas fior-OTI agus ba ¢é 3,3 % a bhi i mboilscit ICPT.
Réamh-mheastar i Réamhaisnéis an Earraigh 2026 6n gCoimisiun go bhfasfaidh an fior-OTI
faoi 1,0 % in 2026 agus faoi 1,1 % in 2027, agus go mbeidh boilsciti ICPT 3,2 % ann in
2026 agus 2,5 % in 2027.

Ar bhonn sonrai a chuir Eurostat ar fail'?, thainig méadu ar easnamh rialtais ghinearalta

na hisiltire 6 easnamh 0,7 % de OTI in 2024 go heasnamh 1,6 % de OTI in 2025. Léirionn
an méadu ar an easnamh in 2025 den chuid is mo caiteachas reatha agus intheistiocht phoibli
atd ag dul 1 méid, agus ciorruithe struchtracha ar chéin ioncaim phearsanta. Ar bhonn bearta
beartais at4 aitheanta faoi scoithdhata na réamhaisnéise, réamh-mheastar 1 Réamhaisnéis

an Earraigh 2026 6n gCoimisiun easnamh 2,5 % de OTI in 2026 agus 1,9 % de OTI in 2027.
Léirionn an méadu ar an easnamh in 2026 den chuid is mo an éifeacht shealadach ata ag
athchdirit ar an georas pinsin mhileata lena n-éilitear aistria thart ar 0,7 % de OTI 6n rialtas

chuig ciste pinsin priobhéaideach.

10

T4 Tuarascalacha Bliantula 2026 ar Dhul Chun Cinn ar fail ar: https://economy-
finance.ec.europa.cu/economic-and-fiscal-governance/stability-and-growth-pact/preventive-
arm/annual-progress-reports_en.

Téascairi Eurostat-Euro, an 22 Aibrean 2026.

(12)  Ar bhonn mheastachain an Choimisitin, maidir leis an staid thioscach!!, lena n-airitear
caiteachas arna mhaoiniu go naisitinta agus caiteachas arna mhaoinit ag an Aontas araon,
bhi staid thioscach thorleathnaitheach ann in 2025, mar ata 0,8 % de OTI. Réamh-mheastar

go bhfanfaidh si neodrach den chuid is m6 in 2026 agus 2027 araon.

(13)  Ar bhonn sonrai a chuir Eurostat ar fail'?, thainig méadu ar thiachas rialtais ghinearalta
na hisiltire 6 43,8 % de OTI ag deireadh 2024 go 44,4 % de OTI ag deireadh 2025. Ar
bhonn bearta beartais ata aitheanta ag scoithdhata na réamhaisnéise, réamh-mheastar
1 Réamhaisnéis an Earraigh 2026 6n gCoimisiun go méadoidh an coimheas fiachais-OTI go
46,9 % faoi dheireadh 2026 agus go bhfanfaidh sé cobhsai den chuid is m6 ag 47,0 % faoi
dheireadh 2027. Léirionn an méadu in 2026 den chuid is mo6 iasachtai do TenneT, oibreoir

corais tarchurtha leictreachais na hisiltire, agus do EBN, an chuideachta fuinnimh stait.

(14)  Ar bhonn sonrai 6 Eurostat!3, 1,7 % de OTI a bhi i gcaiteachas iomlan rialtais ghinearalta
na hisiltire ar chosaint in 2025. De réir Réamhaisnéis an Earraigh 2026 6n gCoimisitin,

réamh-mheastar gurb é 1,9 % de OTI a bheidh sa chaiteachas sin in 20264,

1 Sainmhinitear an staid fhioscach mar thomhas ar an athru bliantuil ar riocht buiséadach

foluiteach an rialtais ghinearalta. Is ¢ is aidhm di measunt a dhéanamh ar an spreagadh
eacnamaioch a eascraionn as beartais thioscacha, idir na cinn sin a mhaoinitear go naisitinta
agus na cinn a mhaoinitear le buiséad an Aontais. Déantar an staid fhioscach a thomhas mar
an difriocht idir (i) an fas féideartha meantéarmach agus (ii) an t-athru ar chaiteachas
priomhuil glan ar bhearta ioncaim ldnroghnacha agus lena n-airitear caiteachas arna
mhaoiniu le tacaiocht neamh-inaisioctha (deontais) faoin tSaordid Téarnaimh agus
Athléimneachta agus le cisti eile an Aontais.

12 Téscairi Eurostat-Euro, an 22 Aibrean 2026.

13 Eurostat, caiteachas rialtais de réir aicmitu theidhmeanna an rialtais (COFOGQG).

14 T4 sainmhinit ECAT ar chaiteachas cosanta éagsuil leis an sainmhinit atd ag COFOG ar
chosaint. Thairis sin, d’théadfadh difriochtai a bheith ann i ngeall ar am taifeadta an
chaiteachais, go hdirithe maidir le trealamh mileata, 6s rud € nach leanann tuairiscit ECAT
rialacha na gcuntas naisiunta maidir le ham an taifeadta.

(16)

Ta rioscai fos roimh an Aontas maidir le suaitheadh sa solathar fuinnimh agus luaineacht
ardaithe praghsanna, rud at4 nios measa mar gheall ar theannas geopholaititiil a dhéanann
difear do mhargai domhanda ola agus gais. Is 1éir on taithi a fuarthas ¢ ghéarchéim fuinnimh
2022-2023 go mbaineann costais fhioscacha mhora le bearta leathana neamh-spriocdhirithe
agus go bhfuil siad neamhéifeachtuil go séisialta agus go heacnamaioch. O thosaigh an
cogadh sa Mheénoirthear i mi Feabhra 2026, ta bearta beartais thioscaigh glactha ag

an {siltir chun an tionchar ata ag praghsanna arda fuinnimh ar theaghlaigh agus ar
ghnolachtai a mhaola!s. Airitear orthu sin ciste fuinnimh éigeandala ata dirithe ar thacaiocht
a thabhairt do na teaghlaigh is leochaili a bhfuil billi arda fuinnimh acu le linn gheimhreadh
2026-2027, méadu buan ar an liuntas taistil saor 6 chain, agus laghduithe spriocdhirithe ar
an rata canach ar mhotarfheithicli le haghaidh veaineanna seachadta agus trucaili don bhliain
2026. De réir Réamhaisnéis an Earraigh 2026 6n gCoimisiun, réamh-mheastar gur 1t na 0,1

% de OTI a bheidh i gcostas fioscach na mbeart sin in 2026.

Ar bhonn riomhanna an Choimisitiin, d’fhas an glanchaiteachas san siltir faoi 7.2 % in 2025
agus is fas carnach 10,6 % a bhi ann in 2024 agus 2025. T4 an fas glanchaiteachais réamh-
mheasta in 2025 os cionn an uasrata fais a mhol an Chomhairle i mi Eanair 2025, rata

a chomhthreagraionn do dhiall 1,5 % de OTI i dtéarmai bliantila. Agus 2024 agus 2025

4 mbreithnit le chéile, ta rata fais carnach an ghlanchaiteachais os cionn an uasrata fais

a mholadh freisin, rata a chomhthreagraionn do dhiall 1,0 % de OTI 1 dtéarmai carnacha.

15

Is 1éirit € sin ar an gcas ag scoithdhata Réamhaisnéis an Earraigh 2026 6n gCoimisiin (an
4 Bealtaine 2026).

Ar bhonn riomhanna an Choimisitiin, t& s¢ tuartha go dtiocfaidh méadua 4,9 % ar
ghlanchaiteachas san [siltir in 2026. T4 an fas glanchaiteachais réamh-mheasta in 2026 os
cionn an uasrata fais a mhol an Chombhairle i [data], rata a chomhthreagraionn do dhiall

0,1 % de OTI i dtéarmai bliantula.

Caitheann céras canachais ioncaim phriobhaidigh na hisiltire le sécmhainni airithe ar
bhealach éagstil leis an gcuid eile, rud a dhéanann difear do leithdhaileadh caipitil agus
cinnti eacnamaiocha. Go hairithe, le hasbhainti iis morgaiste — in éineacht leis an gcanachas
ciosa bartlach iseal — cruthaitear claontacht thioscach laidir 1 dtreo intheistiocht a dhéanamh
1 dtithiocht, a mhaoinitear le fiachas go minic, maidir le hinfheistiocht a dhéanamh

1 scaireanna agus i mbannai. Ina theannta sin, leathnaitear coiredil thabhrach canach chuig
ranniocaiochtai pinsin agus sdcmhainni arna sealbht1 i gcuideachtai ata i ndluthsheilbh ar
cuideachtai iad nach bhfuil ach lion beag daoine aonair ina n-uinéiri ar thormhor

a scaireanna. Idir an da linn, gearrtar cain ar ioncam teaghlaigh 6 choigilteas agus
infheistiochtai ag ratai toraidh toimhdithe — seachas ag ratai toraidh iarbhir — cleachtas

a d’théadfadh timthriallta eacnamaiocha a mhéadi mura rianaionn na ratai torthai iarbhir.
Thosaigh an rialtas ag féachaint ar aistrid chuig céin ar thés caipitil, agus d’fhéadfadh sé

go mbeidh sin bainte amach faoi 2028. Tri athchoirithe a chur chun feidhme lena laghdaitear
an choireail mhichothrom canach sin — laistigh de chinealacha socmhainni agus ar fud

na gcinedlacha sin araon — laghdofar deiseanna le haghaidh arbatraiste canach, feabhsofar an
coras canach mar chobhsaitheoir uathoibrioch, maolofar neamhionannais eacnamaiocha,
agus cuirfear leithdhéileadh caipitil nios éifeachtula chun cinn. I bhfianaise an roil até aige
maidir le féichitinas ard teaghlaigh a spreagadh, t4 s¢€ dbhartha freisin an choir chanach

¢agothrom a isliti chun aghaidh a thabhairt ar mhichothromaiochtai maicreacnamaiocha.

I dteannta na ndreasachtai canach a luaitear thuas, ta ro-luachail sa mhargadh tithiochta
spreagtha ag freagrilacht theoranta an tsolathair teaghaisi nua d’éileamh laidir arna
spreagadh ag fas daonra agus teaghlaigh at4 ag €iri nios 4. Réamh-mheastar go mbeidh
ganntanas tithiochta nios mo6 na 400 000 teaghais ann in 2025'6. Chun an soléthar tithiochta
a mhéadu tri dheireadh a chur leis na priomhbhacainni ata ag cur bac ar thogail faoi lathair,
d’fhéadfadh an rialtas a phleananna a chur chun cinn chun na proéisis phleanala agus
cheadaithe a chuichoirit, ar proisis iad a thogann suas le 6-7 mbliana ar an meén chun iad a
thabhairt chun criche, chomh maith leis an rialachan togala a shimpliu. Ina theannta sin,
d’fhéadfai nios mo taltin a chur ar fail chun teaghaisi nua a thogail. T4 roinnt scrogaill eile
ann a chuireann bac ar dhul chun cinn, lena n-diritear ganntanas lucht saothair, agus srianta
ar thogdil a bhaineann le deascadh iomarcach nitrigine agus plédi iomarcach eangai
leictreachais. T4 sé dbhartha an solathar tithiochta a mhéada chun michothromaiochtai

maicreacnamaiocha a mhaolq.

Ta duashlain shuntasacha inacmhainneachta agus infhaighteachta ag baint leis an margadh
ciosa priobhaideach tearcfhorbartha san Isiltir, agus ardaionn sé riosca na bochtaineachta do
theaghlaigh ar ioncam iseal agus ar mhednioncam. Cé gur thug bearta beartais a rinneadh le
déanai, amhail sineadh a chur le ciosanna rialailte, faoiseamh do roinnt tionontai,
rannchuidigh siad freisin — in éineacht le ratai uis nios airde agus athruithe canach — le stoc
ciosa atd ag laghdu. Is iad tiarnai taliin a dhiolann réadmhaoin le huiinéiri-aititheoiri is ctis
leis an treocht sin, rud a laghdaionn infhaighteacht ciosa a thuilleadh, agus thainig méadt ar
chiosanna d’aonaid os cionn na caidhpe praghais. Chun fas a spreagadh san earnail ciosa
phriobhaideach, d’fthéadfai infheistiochtai sa mhargadh ciosa priobhaideach a dhéanamh
nios tarraingti tri chiosanna rialailte a athchalabri nios moé 1 gcomhréir le luachalacha
maoine, agus filleadh ar chiosanna iomarcacha 4 sheachaint an trath céanna. Le hathchalabra
cothrom den sért sin, d’théadfai cuidit leis an solathar foriomlan tithiochta a mhéadua agus le
dreasachtai a laghda chun fiachas morgaiste a ghlacadh ar laimh chun teach a cheannach,

rud a thacddh, da réir sin, le michothromaiochtai maicreacnamaiocha a mhaolu.

16

Bunaithe ar riomhanna agus réamhaisnéis an Choimisitin Eorpaigh agus an Airmheéin
Chomhphairtigh Taighde. Chun tuilleadh sonrai a thail, féach Balouktsi et al. (2026)
Housing investment needs in the EU. JRC Technical Report 144419.

Ta dushlain shuntasacha roimh chéras caraim fhadtéarmaigh na hisiltire mar gheall ar
dhaonra ata ag dul in aois, cliram institilideach costasach agus cumhdach flaithiuil

na geleithiunaithe. Eirfonn go maith leis an siltir i gcomparaid le formhér na mBallstat 6
thaobh leordho6thanachta, infhaighteachta agus cailiocht an choérais curaim thadtéarmaigh de,
chomh maith le méid an lucht saothair sa réimse sin. Mar sin féin, td an céras ag cur bra ar
bhuiséad an rialtais nios mé agus nios mo. In 2022, 3,8 % de OTI a bhi sa chaiteachas
jomlan ar churam fadtéarmach san Isiltir, an luach is airde san Aontas, agus meastar

go dtiocfaidh méadu air go 5,7 % de OTI faoi 2070 de réir Thuarascail 2024 6n gCoimisitn
maidir le hAost. D’fhéadfai a direamh ar na bearta chun aghaidh a thabhairt ar an méadu sin
comhiocaiochtai, i.e. ranniocaiochtai dilse 6 othair, a ailiniu le costas an churaim

a thaigheann siad thar chinealacha éagsula sochar. D’oibreodh an coras ar bhealach ni
b’¢ifeachtila 6 thaobh costais de d4 gcinnfeadh othair a rogha maidir le socrt ciiraim
bunaithe ar a riachtanais chiraim aonair, seachas socrti a roghnti a d’ioslaghd6dh

a gcomhiocaiochtai. T4 iarrachtai i gcomhaonti comhghuailliochta an rialtais inteachta chun
feabhas a chur ar chost-¢ifeachtulacht, lena n-airitear coigilteas struchtirach de thart ar

0,2 % de OTI a bhaint amach sa téarma reatha. D’théadfai cuidiu le costais a laghdt ach
infheistiochtai breise a dhéanamh sa chosc chun moill a chur ar thus na riachtanas caraim
fhadtéarmaigh, agus solathar curaim phobalbhunaithe a theabhst a thuilleadh. D’fhéadfai

a airithit leis na feabhsuithe sin go ndéanfai tairbhi an chorais a leithdhéileadh ar bhealach

ni b’¢ifeachttla gan dochar a dhéanamh d’ardchumhdach agus d’ardchéiliocht an chorais.

na gcomhphairtithe soisialta, na sochai sibhialta agus na bpairtithe leasmhara abhartha eile,
t4 si sin rithabhachtach 1 gconai maidir le htiinéireacht leathan a airithia 1 leith chur chun
feidhme rathuil ionstraimi cistiichain an Aontais, agus i gcomhthéacs an tSeimeastair

Eorpaigh.

San Isiltir, an luas ata faoi chur chun feidhme chlair an bheartais comhthathaithe, rud

a chuimsionn tacaiocht 6 Chiste Forbraiochta Réigiunai na hEorpa (CFRE), 6n gCiste um
Aistria Coir (CUAC) agus 6 Chiste Soisialta na hEorpa Plus (CSE+), is luas € ata chun
tosaigh ar mheanluas cur chun feidhme an Aontais i gcas roghnu tionscadal agus iocaiochtai
araon. T4 sé tabhachtach an dlus atd ann faoi lathair a choinneail ar bun, agus tionchar

na n-infheistiochtai ar an lathair a uasmhéadu an trath céanna. T4 an Isiltir ag gniomha
cheana féin faoina clair beartais chomhthathaithe chun borradh a chur faoin iomaiochas agus
faoin bhfas. Na hinfheistiochtai nua a shainaithin an Isiltir ina hathbhreithniti meéntéarma ar
chisti an bheartais chomhthathaithe, go hairithe na hinfheistiochtai sin a bhaineann leis na
cuig thosaiocht a sainaithniodh sa Rialachan maidir leis an Athbhreithnitt Meantéarmal”, ta

sé rithdbhachtach a airithi go ndéanfar iad a chur in isdid go tapa agus go héifeachtach.

Ta roinnt dtishlan roimh an Isiltir a bhaineann le hinfheistiocht neamhleor sa taighde agus sa
nualaiocht agus rochtain theoranta ar mhaoinit do ghndlachtai nuathionscanta agus do
ghnolachtai ata ag méadu, spleachas leantinach ar bhreoslai iontaise in éineacht le scrogaill
bonneagair eangai leictreachais, deighilt mhargadh an tsaothair, agus ganntanais saothair
agus scileanna, lena n-airitear gnothachtail iseal bunscileanna agus tearc-rannphdirtiocht

1 réimsi ETIM, go hairithe 1 measc grupai faoi ghannionadaiocht.

17

Rialachén (AE) 2025/1914 6 Pharlaimint na hEorpa agus 6n gCombhairle an

18 Meéan Fomhair 2025 lena leasaitear Rialachdin (AE) 2021/1058 agus (AE) 2021/1056 a
mhéid a bhaineann le bearta sonracha chun aghaidh a thabhairt ar dhtishlain straitéiseacha
1 gcomhthéacs an athbhreithnithe meantéarma.

Tairbhionn éiceachéras nudlaiochta na hisiltire de chreatdalai laidre taighde agus
nudlajochta, ach ta déine T&F poibli f6s faoi bhun mhean an Aontais agus ta déine T&F
phriobhaideach ag titim chun deiridh ar na tiortha is fearr feidhmiocht san Aontas

(an tSualainn, an Danmhairg agus an Fhionlainn) agus ar cheannairi nualaiochta domhanda
ambhail na Stait Aontaithe. T4 baol ann go dtiocfaidh tuilleadh moille ar an dul chun cinn
maidir le T&F mura dtabharfar aghaidh ar na bearnai sin. Chun aghaidh a thabhairt ar na
dushlain sin, d’fhogair rialtas na hisiltire Plean Gniomhaiochta chun an sprioc 3 % de OTI
maidir le hinfheistiocht T&F a bhaint amach faoi 2030, lena n-airitear tionscnaimh bheartais
amhail Gniomhaireacht Naisianta um Nualaiocht Shuaiteach a chruthu, beartas tionsclaioch
athbhreithnithe i bpriomhearnalacha amhail leathsheolt6iri n6 biteicneolaiocht, agus tacu le
braisli nualaiochta réigiinacha. Mar sin féin, ta cur chun feidhme na mbeart sin f6s ag céim
luath. T4 sé rithdbhachtach comhleanunachas a airithiu ar fud na dtionscnamh sin agus na
Straitéise Naisiunta Teicneolaiochta ata ann cheana chun ilroinnt beartais a sheachaint agus
chun a n-éifeachtacht a uasmhéadu. Tri thacaiocht phoibli don nualaiocht a neartu, is féidir
cuidiu le borradh a chur faoi thimpeallacht na nuéalaiochta, fas tairgiulachta a spreagadh agus

seasamh na hlsiltire mar cheannaire nualaiochta Eorpach a chothu.

D’ainneoin ceann de na margai caipitil fiontair is doimhne san Aontas Eorpach a bheith acu,
ta deacrachtai ag roinnt gnolachtai nuathionscanta agus gnélachtai ata ag méadu san Isiltir
rochtain a thail ar chistia. Go hairithe, bionn srianta ar ghnolachtai nuathionscanta ag

an gcéim réamhshil agus bionn deacrachtai acu ina dhiaidh sin uas-scalu rathuil a bhaint
amach. Mar gheall ar ghanntanas caipitil fiontair ag céim dhéanach, bionn ar chuideachtai
nudlacha Ollannacha maoinit n6 athlonnt thar lear a lorg, rud a chuireann teorainn le cumas
na hisiltire gnélachtai nuathionscanta a fhas ina ngniomhaithe méra margaidh. Go dti seo,
bhi acmhainni airgeadais sach teoranta i gceist le tacaiocht phoibli do ghndlachtai
nuathionscanta agus do ghnolachtai atd ag méadu agus bhi easpa intuarthachta ann.
D’fhogair rialtas na hisiltire go mbunéfai Institiiid Naisitinta Infheistiochta lena ndireofar ar
ghnolachtai nuathionscanta agus ar ghnolachtai atd i mbun fais, agus meastar go mbeidh si
oibriochtuil in 2028. Mar sin féin, beidh cur chun feidhme ¢éifeachtach agus faireachan
leantnach rithdbhachtach. Mura dtugtar aghaidh ar an mbearna chistitchain, d’fthéadfadh si
bac a chur ar an nualaiocht agus ar an iomaiochas fadtéarmach, 6s rud é gur gnach go
I¢irionn gnolachtai nuathionscanta agus gnolachtai atd ag méadu fas tairgiulachta nios airde
na gnolachtai nua eile. Chomh maith le rochtain ar mhaoiniu, ta rdl tabhachtach ag an
timpeallacht ghno fhoriomlan freisin maidir le tacu le gnolachtai nuathionscanta agus
gnolachtai ata ag méadu. Is féidir le castacht rialala, ualach riarachain agus éiginnteachtai sa
chreat canach cur isteach ar chumas gnoélachtai nualaiocht agus scéala a dhéanamh. Chun
aghaidh a thabhairt ar an tsaincheist sin, d’fhéadfadh an fsiltir tairbhe a bhaint as usaid
ionstraimi maoiniuchdin a leathnti, amhail rathaiochtai agus struchtir ciste cisti, chun
caipiteal a shlogadh agus infheisteoiri institiideacha a mhealladh. D’fhéadfadh an institiaid
infheistiochta naisitinta cabhru freisin le hintuarthacht beartais a airithit agus ilroinnt

a laghdu.

T4 gniomhaiocht nualaiochta san Isiltir comhchruinnithe go mér i ngnélachtai méra
seanbhunaithe, agus is iad na tri chuideachta is mo a rinne thart ar an gceathra cuid den
infheistiocht iomlan T&F in 2023, agus ni rannchuidionn cuideachtai 6ga agus beaga ach ar
bhonn teoranta. C¢é go bhfuil leibhéil réasunta ard digitithe ann i measc FBManna

na hisiltire, ta bearna shuntasach fos ann idir gnolachtai beaga agus mora maidir le glacadh
ardteicneolaiochtai, amhail an intleacht shaorga agus an néalriomhaireacht. Mar thoradh air
sin, is iad na gnolachtai atd ann faoi lathair is moé a spreagann fas tairgialachta, agus ta
méadu ag teacht ar éagothromaiochtai idir gnolachtai laistigh de na hearnalacha céanna.
D’théadfadh fas tairgiulachta a bheith ann tri dhigititi agus nualaiocht bhreise i measc
FBManna. D’fhogair rialtas na hisiltire athbhreithnit ar scéim asbhainte canach T&F chun i
a shimplii agus chun a raon feidhme a leathn, agus ¢ mar aidhm leis sin gnélachtai nios 1t
agus nios nuai a dhreasti chun dul 1 mbun gniomhaiochtai T&F. Chun aghaidh a thabhairt

a thuilleadh ar na dushlain sin, d’fhéadfadh an [siltir meascan de bhearta fioscacha agus
neamhthioscacha a chur chun feidhme, amhail dearbhdin agus deontais maidir le glacadh
digiteach, dreasachtai canach le haghaidh intheistiochtai in ardteicneolaiochtai agus oilitint
shaincheaptha chun borradh a chur faoi scileanna digiteacha, chun glacadh
ardteicneolaiochtai a chur chun cinn agus chun an acmhainneacht nualaiochta a neartq,

go hairithe i measc FBManna.

T4 an [siltir fos ag brath go mor ar bhreoslai iontaise, cé go bhfuil leibhéal na bhfoinsi
in-athnuaite sa mheascan leictreachais san {siltir os cionn mheén an Aontais. Cé gur
cuireadh dlus le rolladh amach foinsi fuinnimh in-athnuaite in 2024, is beag dul chun cinn

a rinne an Isiltir in 2025 maidir le rolladh amach foinsi fuinnimh in-athnuaite, i bpairt mar
gheall ar phlodu eangai, costais mhéadaitheacha i slabhrai solathair gaoithe amach 6n gcosta
agus éileambh leictreachais nios isle n4 mar a bhiothas ag stiil leis On tionscal. An trath
céanna, thainig méadu ar an tomhaltas fuinnimh deiridh foriomlan in 2024 i gcomparaid le
2023, rud a d’aisiompaigh an laghdu a baineadh amach ¢ bhi 2019 ann, d’ainneoin laghdu ar
an tomhaltas fuinnimh deiridh foriomldn san earndil chonaithe. Fagann sé sin go bhfuil
geilleagar na hisiltire leochaileach d’fhorbairti praghsanna domhanda agus cuireann sé bac
ar an aistritl chuig geilleagar glas. D4 bhri sin, ta ga le hiarrachtai breise chun sple4chas ar
bhreoslai iontaise a laghdt agus chun éifeachttlacht fuinnimh a fheabhsi san siltir,

lena n-airitear i bhfoirgnimh agus i bprdisis thionsclaiocha. D’fhéadfai a direamh leis sin
bearta chun rioscai airgeadais a laghdu san earndil gaoithe amach 6n gcésta chun

tarraingteacht na n-infheistiochtai san earndil a choinneail ar bun.

T4 plodua na heangai leictreachais ag dul in olcas i gconai, rud a dhéanann difear do limistéir
thuaithe agus uirbeacha araon, agus do na gréasdin tarchuir agus daileachain araon. Cuireann
s¢ sin bac ar an aistriu chuig fuinneamh glan, cuireann sé srian ar ghniomhaiocht
eacnamajoch, agus baineann sé¢ an bonn d’iomajochas na hisiltire. T4 aghaidh 4 tabhairt ar
phlodu eangai tri mheascan d’infheistiochtai méadaitheacha i dtionscnaimh eangai agus
rialdla, lena n-diritear an tAcht Fuinnimh nua. D’ainneoin na ngniomhaiochtai sin, leanfaidh
plodu eangai de bheith ina dhtishlan mor sa ghearrthéarma agus sa mheantéarma, rud

a éilionn aird agus gniomhaiocht leantinach. D’fhéadfadh an Isiltir tairbhe a bhaint as
acmhainneacht a heangai tarchurtha agus daileachdin a mhéad, as réitigh maidir le solathar
agus ¢éileamh solubtha leictreachais a chur chun feidhme agus a dhreasu, as tradail
leictreachais traschreasach a uasmhéadu thar an mbonneagar trasteorann atd ann cheana agus

as nésanna imeachta um cheadt eangai a shimpliu a thuilleadh.

I bhfianaise rdl rithabhachtach an chaipitil dhaonna maidir le hiomaiochas agus uathriail
straitéiseach an Aontais a theabhsu, mhol an Chomhairle in 2026 go ngniomho6dh na
Ballstait chun aghaidh a thabhairt go pradinneach ar dhtishlain struchtiiracha a bhaineann le
caipiteal daonna 1 réimsi na scileanna, an oideachais agus na hoilituna, ar dishlain iad a
chuireann bac ar an iomaiochas. Na moltai tirshonracha atathar a dhiriu chuig an [siltir in
2026, d’théadfaidis a bheith ina gcuidit 6 thaobh chur chun feidhme an Mholta

on gComhairle maidir le caipiteal daonna san Aontas.

Ta leibhéil iomarcacha de shil-leagan nitrigine, a eascraionn go priomha, ach ni go heisiach,
as earndil na diantalmhaiochta, f6s ina ndishlan suntasach comhshaoil a bhfuil tionchar aige
ar gheilleagar na hisiltire i gcoitinne. Bionn ré-least agus aigéadi ithreach agus dobharlach
mar thoradh ar dheascadh iomarcach nitrigine, agus ag an am céanna cuireann s¢ srianta
suntasacha ar cheadu gniomhaiochtai foirgniochta. Is dbhar imni fos ¢ céiliocht an uisce
dromchla agus an screamhuisce. T4 gé le bearta nithitila a chur chun feidhme chun aghaidh
a thabhairt go struchttrach ar shil-leagan iomarcach nitrigine arna dhéanamh ag

na hearnalacha astaithe agus chun aistrit chuig talmhaiocht inbhuanaithe a spreagadh,

lena n-airitear an fheirmeoireacht organach. Go hairithe, d’fhéadfadh an Isiltir tairbhe

a bhaint as cleachtais feirmeoireachta a ghlacadh arb ¢ is aidhm déibh truaillit cothaitheach

agus lotnaidicidi agus astaiochtai gas ceaptha teasa a laghdu.

Ta sciar na fostaiochta solibtha sa mhargadh saothair, lena n-airitear oibrithe ar chonarthai
sealadacha agus daoine féinfhostaithe araon, fos ard ag 35,4 % san [siltir, sciar at4 i bhfad os
cionn mhean 20,6 % an Aontais. Cé go dtacaionn méid airithe solubthachta

le hinoiritinaitheacht eacnamaioch, ta an usaid fhorleathan a bhaintear as fostaiocht
sholubtha tar éis deighilt mhargadh an tsaothair a dhoimhnit (i.e. margadh na bpost a roinnt
ina chatagoiri éagstla oibrithe a bhfuil leibhéil éagsula slandéla poist acu agus/né rochtain ar
shochair shoisialta agus ar shochair eile). Bionn tionchar diréireach ar ghripai leochaileacha,
amhail oibrithe a bhfuil leibhéil nios isle scileanna acu agus daoine a mbaineann culra
imirceach leo, agus is minic a bhionn dalai fostaiochta forbhésacha rompu, lena n-airitear
rochtain theoranta ar oilitiint agus ar fhorbairt, cosaint shoisialta neamhleor, agus baol nios
airde bochtaineachta lucht oibre agus eisiaimh shdisialta. Ni hamhain go gcuireann na
duashldin sin leis an neamhionannas deiseanna ach baineann siad an bonn den tairgitulacht
fhadtéarmach freisin. Chun cosaint a mhéadu agus chun cothrom iomaiochta nios fearr a
chruthu d’fthostaithe, ta pacdiste athchdirithe & chur chun cinn ag an rialtas arb ¢ is aidhm d6
dreasachtai don fhéinthostaiocht agus don thostaiocht sholubtha a laghdu. Chuige sin, ta sé¢
rithabhachtach 4rachas michumais éigeantach do dhaoine féinfhostaithe a chur chun feidhme
go tapa agus nios mo slandala poist a chur ar fail d6ibh siud ata ag obair faoi chonarthai

fostaiochta solubtha.

(33)

(34)

T4 ganntanais saothair agus scileanna fos ina bpriomhdhushlan san Isiltir, rud a dhéanann
difear d’earndlacha a bhaineann leis an dé aistriu agus le dishlain shochaiocha amhail ciram
slainte, oideachas, teicneolaiocht agus TFC. T4 tosca struchtiracha f6s mar bhonn taca faoi
ghanntanais lucht saothair, amhail éileamh ard in earnalacha isealtairgitilachta agus easpa
solathair mar gheall ar mheanlion iseal na n-uaireanta a oibriodh, aosu. Cé go bhféadfadh sé
dreasachtai a chruthti don nuélaiocht coigilte saothair, ta an baol ann go gcuirfidh ganntanais
leantinacha bac ar thas tairgiulachta agus ar iomaiochas. Ta rata ard rannphairtiochta ag an
[siltir, ach t4 acmhainneacht saothair neamhshaothraithe fos ann i measc daoine a mbaineann
culra imirceach leo agus oibrithe pairtaimseartha, go hairithe mna. Tri theabhas a chur ar

an gcothromaiocht oibre is saoil, lena n-airitear tri rochtain nios fearr ar chiram leanai
inacmhainne agus tri thallann a mhealladh i1 ngairmeacha a bhfuil ganntanais leantinacha
rompu, is féidir cuidit leis an solathar saothair a mhéadt. T4 deiseanna éagsula uas-scilithe
agus athscilithe ann, ach ni bhaineann daoine ata ar imeall mhargadh an tsaothair ach tairbhe
theoranta astu. Ta dushlain fos ann a bhaineann le céiliocht post agus dalai oibre d’oibrithe
taistil agus imirceacha, go hairithe in earndlacha dluthshaothair a bhionn ag brath ar
shocruithe solibtha fostaiochta. D’fhéadfadh bearta beartais ar thaobh an ¢éilimh dirit ar
aghaidh a thabhairt ar spreagthai struchtiracha na n-earndlacha dlithshaothair
isealtairgiulachta, agus earndlacha ard-bhreisluacha agus earndlacha ata nasctha le dushldin
shochaiocha 4 gcur chun cinn ag an am céanna, amhail oideachas, cliram slainte agus

an t-aistria glas agus an t-aistriti digiteach, agus soghluaisteacht trasearnala 4 spreagadh.

T4 an meath ar bhunscileanna mac 1éinn san Isiltir ina riosca d’iomaiochas an gheilleagair
agus do thorthai mhargadh an tsaothair. Ta méadu mor tagtha ar lion na
dtearcghnothachtélaithe sa mhatamaitic, san eolaiocht agus sa 1€éitheoireacht le

deich mbliana anuas. Is dashlan f6s € cothromas an oideachais, agus ta tearcghnothachtail
1 bhfad nios airde 1 measc mic l€¢inn faoi mhibhuntaiste nd i measc a bpiarai. D’théadfadh
an [siltir tacaiocht spriocdhirithe a neartd do scoileanna tearctheidhmiochta, do dhaltai

a rugadh ar an gcoigrioch agus do dhaltai a mbaineann culra imirceach leo. T4 laghdu tagtha
ar ghanntanais muinteoiri ach ta siad f6s suntasach agus bionn tionchar acu ar thorthai
foghlama na ndaltai. Chun gairm na muinteoireachta a dhéanambh nios tarraingti agus chun
cuidit le muinteoiri a mhealladh agus a choinneail, d’fhéadfadh an Isiltir feabhas a chur ar
dhélai oibre agus ar dhul chun cinn gairme, lena n-airitear trid an ualach riarachdin ar

mhuinteoiri a laghda agus tri chonairi gairme nios éagsulaithe a spreagadh.

(35)

(36)

T4 dushlain struchtiracha roimh an Isiltir maidir le bonn scileanna ETIM at4 leathan go leor
a thorbairt. D’ainneoin rannphairtiocht laidir sa ghairmoideachas agus san ardoideachas, ta
sciar na gcéimithe 1 réimsi ETIM agus TFC {6s réasunta iseal ar fud an da leibhéal
oideachais, rud a chuireann srian méadaitheach ar thairgitilacht. Mar thoradh air sin, t&
ganntanais leanunacha i ngairmeacha teicniula, go hairithe in earnalacha amhail togail,
fuinneamh agus monaraiocht, ata rithabhachtach don aistriu glas agus don aistriu digiteach,
ait a bhfuil an t-¢éileamh ar scileanna speisialaithe fos nios mé na an solathar. T4 mna fos
faoi ghannionadaiocht shuntasach i réimsi ETIM, agus is 1 seans go saothréidh mic Iéinn

a mbaineann culra imirceach leo conairi ETIM agus go ndéanfaidh tearcghnéthachtail sna
bunscileanna difear nios mé doibh. T4 nasc idir na héagothromaiochtai sin agus steiréitiopai
inscne agus neamhionannais nios leithne san oideachas, lena n-diritear bearnai san
theidhmiocht agus sa rochtain ar dheiseanna do ghrapai faoi mhibhuntéiste. Chun aghaidh

a thabhairt ar na saincheisteanna sin, ta g le sasrai tacaiochta spriocdhirithe agus rochtain
nios fearr ar ghairmthreoir chun rannphairtiocht nios leithne i gconairi ETIM a spreagadh.
T4 sé rithabhachtach cuimsitheacht agus tarraingteacht na réimsi sin a theabhst chun an linn
tallainne a leathnl, chun ganntanais scileanna a laghdu agus chun a airithia gur féidir leis

an [siltir freagairt d’¢éilimh athraitheacha mhargadh an tsaothair.

I bhfianaise na ndluth-idirnasc idir geilleagair Bhallstait an limistéir euro, agus

a rannchuidithe chomhchoitinn le feidhmit an aontais eacnamaioch agus airgeadais, in 2026
mhol an Chomhairle go ngniomho6dh Ballstait an limistéir euro, trina bplean téarnaimh agus
athléimneachta i measc rudai eile, chun Moladh 2026 maidir le beartas eacnamaioch an
limistéir euro a chur chun feidhme. I gcas na histiltire, cuidionn moladh (1) le cur chun
feidhme an chéad mholta, an dara moladh agus an trit moladh maidir leis an limistéar euro,
cuidionn moladh (2) le cur chun feidhme an cheathrt moladh maidir leis an limistéar euro,
cuidionn moltai (3) agus (4) le cur chun feidhme an seachti moladh maidir leis an limistéar
euro, cuidionn moladh (5) le cur chun feidhme an chuigitt moladh maidir leis an limistéar

curo.

AG MOLADH LEIS SEO go ngniomhédh an Isiltir in 2026 agus in 2027 chun an méid seo a leanas
a dhéanamh:

1. Cloi le huasratai fais an ghlanchaiteachais a mhol an Chombhairle an [data]. Caiteachas agus
ullmhacht thoriomlan i réimse na cosanta agus na slandala a threisia, agus inbhuanaitheacht
fiachais agus éifeachtulacht caiteachais 4 n-airithia ag an am céanna, chomh maith leis an
mbuiséad a oiriunu de réir a chéile chun caiteachas cosanta atd nios airde 6 thaobh struchtuir.
A airithit gur bearta sealadacha a bheidh i mbearta a dhéanfar chun tionchar an ardaithe ar
phraghsanna fuinnimh a mhaolu, agus go mbeidh siad dirithe ar theaghlaigh leochaileacha
a chosaint n6 ar aghaidh a thabhairt ar riachtanais gnoélachtai dianthuinnimh, dreasachtai
le haghaidh coigilteas fuinnimh a chaomhnu agus a airithit go mbeidh a gcostas fioscach
comhoiritinach do na gealltanais faoi chreat fioscach an Aontais. An cénachas ar chineélacha
¢agsula ioncaim 6 rachmas a ailiniu, lena n-airitear deireadh a chur de réir a chéile
le hin-asbhainteacht iis morgaiste. Bearta a ghlacadh agus a chur chun feidhme chun deireadh
a chur le bacainni ar thogail teaghaisi nua tri nésanna imeachta pleanala agus ceadaithe
a shimpliu. Tacu le forbairt na hearndla ciosa phriobhaidigh inacmhainne, lena n-airitear tri
chiosanna rialdilte a athchalabri. Aghaidh a thabhairt ar an méada a mheastar a thiocfaidh ar
chaiteachas a bhaineann le haois ar chiram fadtéarmach trid an gcoras a dhéanamh nios
costéifeachtai.

2. Leanunachas na n-athchéirithe agus na n-intheistiochtai a chuirtear chun feidhme
faoin tSaordid Téarnaimh agus Athléimneachta a airithia. An dlis cur chun feidhme
a choinneail ar bun faoi chldir an bheartais comhthathaithe lena dtogtar, 1 gcadsanna inarbh
iomchui, ar an ath-leithdhéileadh chuig tosaiochtai straitéiseacha agus chuig na solubthachtai
a comhaontaiodh 1 gcomhthéacs an athbhreithnithe meantéarma ar an gcreat beartais
comhthéathaithe.

3. Déine T&F phoibli agus phriobhaideach a fheabhsu tri thacaiocht a dhiriu ar infheistiochtai
1 bpriomhtheicneolaiochtai straitéiseacha agus ar éiceachérais nualaiochta réigitinacha.
Aghaidh a thabhairt ar an mbearna chistitchéin do ghnolachtai nuathionscanta agus do
ghnolachtai atd ag méadu, lena n-airitear tri dhreasachtai a chur ar fail chun infheisteoiri
instititideacha a mhealladh. Tact le FBManna nualaiocht a dhéanamh agus teicneolaiochtai
nua a ghlacadh.

4.  Laghdua a dhéanambh ar an spleachas foriomlan ar bhreoslai iontaise tri dhlus a chur le leathadh
amach foinsi in-athnuaite fuinnimh agus tri éifeachtilacht fuinnimh a ftheabhsu, go hairithe
1 bhfoirgnimh. P16du eangai leictreachais a laghdl tri acmhainneacht na heangai tarchuir agus
daileachdin a mhéadu, réitigh sholuibthachta a chur chun feidhme, an tradail thraschriosach
a uasmhéadt, agus noésanna imeachta um ceadt a shimplit a thuilleadh. Bearta struchtiracha
a chur chun feidhme chun aghaidh a thabhairt go héifeachtach ar shil-leagan iomarcach
nitrigine agus ar mheath chailiocht an uisce, agus aird ar leith 4 tabhairt ar thalmhaiocht
inbhuanaithe.

5.  Bearta a ghlacadh agus a chur chun feidhme chun laghdu a dhéanamh ar dhreasachtai chun
conarthai fostaiochta solubtha n6 sealadacha a Gsaid. Aghaidh a thabhairt ar ghanntanais
saothair agus scileanna, lena n-airitear tri leas a bhaint as acmhainneacht saothair tearcusaidte
agus tri spriocdhirit méadaithe ar bhearta uas-scilithe agus athscilithe. Ath-leithdhaileadh
an tsaothair ar earnalacha ardtairgiulachta agus ar earnalacha a bhaineann le dashldin
shochaiocha a chur chun cinn, agus délai oibre agus maireachtala d’oibrithe taistil agus
imirceacha a fheabhsu ag an am céanna. Feabhas a chur ar bhunscileanna na ndaltai,
lena n-airitear tri ghairm an mhuinteora a dhéanamh nios tarraingti agus tri thacaiocht
shaincheaptha a chur ar fail do scoileanna faoi mhibhuntaiste. Borradh a chur faoin

rannphairtiocht i gclair ETIM.

Arna dhéanamh sa Bhruiséil,

Thar ceann na Comhairle

An tUachtaran

11131/26 23
ECOFIN 1A/LIFE 4 GA



		2026-07-09T08:10:25+0000
	 Guarantee of Integrity and Authenticity


	



